A HISTORIA HOXE
ACTIVIDADE:
A actividade realizarase en grupos base de 3 ou 4 alumno/as formados polo profesor. A cada alumno/a corresponderalle un nº do 1 ó 4 ou do 1 ó 3, e nomearán un/ha portavoz.
1º paso: Lectura individual do texto:
Cada membro do grupo lerá individualmente o texto e subliñará aquelas palabras ou conceptos que non entenda ou non sexa capaz de explicar.
2º paso: Lectura compartida:
Como o texto está dividido en 4 parágrafos, o membro nº 1 lerá en voz alta o 1º parágrafo. Despois de lelo, explicará coas súas palabras o contido. O/as compañeiro/as poderán axudarlle no caso de que non entenda algún concepto ou algún aspecto do contido. De ser o caso de que ningún membro do grupo entenda algún aspecto ou concepto, tomarán nota del.
Rematado este proceso, actuaremos igual co 2º parágrafo (alumno/a nº 2), co 3º parágrafo (alumno/a nº 3) e co 4º parágrafo (alumno/a nº 4 ou nº 1 do/s grupo/s de 3 alumno/as).
3º paso:
Unha vez rematada a lectura compartida, polo orde que se estableza, os diferentes grupos manifestarán os conceptos, aspectos que non teñen claros e calquera outra dúbida. O/as portavoces doutros grupos que si o/s teñan claros, explicaranllo. En último caso, e so se fose necesario, será o profesor quen explique eses conceptos ou dúbidas. O proceso rematará cando todas as dúbidas e conceptos queden aclarados.
4º paso: Philips 6 6
Reunidos todos en grupos de 6, se é posible, durante 1 minuto cada alumno/a dará a súa opinión sobre o texto. A continuación, os portavoces de cada grupo, que deberán anotar as aportacións dos 6, durante 1 minuto exporá a opinión do grupo sobre o artigo. Só unha vez rematadas todas as intervencións, calquera alumno/a pode dar a súa opinión, aclarar algún aspecto, amosar o seu acordo ou desacordo...
5º paso: Brainstorming.
Individualmente, cada alumno/a anotará no encerado unha estratexia que debería ser empregada na historia. Unha vez que todo o alumnado aporte unha estratexia, haberá unha segunda ronda voluntaria para seguir aportando estratexias e seguirase así ata que se rematen as aportacións.
Rematadas as aportacións, todo o alumnado sairá ó encerado a subliñar aquela estratexia que lle pareza máis conveniente.
Por último tomaranse por orde as estratexias máis sinaladas polo alumnado e tomarase nota.
6º paso: Proxecto do grupo base.
Os distintos grupos terán que presentar, utilizando as estratexias sinaladas e no formato que consideren máis apropiado, un dos seguintes temas:
· Palestina. Estamos asistindo impasibles a un xenocidio?
· A Inmigración: Unha ameaza ou unha esperanza de futuro?
· A política e a participación cidadá: Serve ou non serve para nada?
Os políticos son todos iguais? A corrupción é algo habitual e permisible?
· A Memoria histórica: Necesaria para aprender do pasado ou o pasado, pasado está e é mellor non removelo?
· [bookmark: _GoBack]A liberdade: Consiste en poder facer todo o que quero ou facer todo o que non prexudica ós demais?
